З А П И С Н И К

од дваесет и осмата седница  на Советот на Општина Богданци

одржана на 12.06.2019 година 
Седницата се одржа во салата на Советот на Општина  Богданци со почеток во 19.30 00 часот. 

 На седницата присуствуваа 10 (десет) члена на Советот на Општина Богданци од вкупно 11 (единаесет) и тоа: Драгица Ѓавочанова, Емилија Минева,  Снежана Енџекчева, Митко Ѓаваталиев, Пандорка Ампова, Ангелина Арнаудова Каракабаков, Елена Шутарова,  Ристо Киров, Ѓорѓе Костадинчев и Ристо Ичков. Отсутен беше Александар Семенпеев.
За записничар на седницата беше одредена Даринка Пеева.
Претседателот на Советот откако констатира дека има кворум за работа и одлучување на Советот ја отвори седницата. 

Претседателот за работа на седницата го предложи следниот 

ДНЕВЕН РЕД
1. Предлог-Решение за разрешување и именување членови на Управниот одбор на Јавната општинска установа за деца – детска градинка „Коста Поп – Ристов -  Делчев Богданци;
2.  Предлог-Одлука за донесување на урбанистичко планска документација заради усогласување на намените од ДУП Богданци со бесправно изградени објекти (КП бр.10692/2).

Потоа отвори дискусија по предложениот дневен ред. 
Бидејќи никој не се јави за збор се премина на изјаснување по дневниот  ред.         Дневниот ред се усвои со 10 (десет) гласа „За“. 
Се премина на работа по усвоениот дневен ред.

Точка 1. Предлог-Решение за разрешување и именување членови на Управниот одбор на Јавната општинска установа за деца – детска градинка „Коста Поп – Ристов -  Делчев Богданци
Претседателот отвори дискусија по Предлог-Решение за разрешување и именување членови на Управниот одбор на Јавната општинска установа за деца – детска градинка „Коста Поп – Ристов -  Делчев Богданци.

Ристо Ичков праша кое е образложението за итноста на седницата, а Драгица Ѓавочанова одговори дека итноста е заради тоа што мора да достават до Министерство за труд и социјална политика измена на систематизацијата и измена на Статутот на установата па мора да поминат на управен одбор. Инаку предлозите кои се дадени на двајца членови претставници на основачот им е истечен мандатот и на нивно место се предлагаат Стојанка Јовановиќ со завршен економски факултет и Наташа Џиџева  со завршен педагошки факултет. Останатите членови се предложени од совет на родители и стручниот совет на установата.
Бидејќи никој не се јави за збор се премина на гласање по предложеното решение. Решението се донесе со 10 (десет) гласа „За“.
Точка 2. Предлог-Одлука за донесување на урбанистичко планска документација заради усогласување на намените од ДУП Богданци со бесправно изградени објекти (КП бр.10692/2)
Претседателот отвори дискусија по предложената одлука, а образложение по истата даде Даринка Пеева.
Митко Ѓаваталиев рече дека не е во ред што се ставаат вакви одлуки на седницата, и праша на чие земјиште е објектот. Даринка Пеева одговори дека објектот е на земјиште сопственост на РМ.

Бидејќи никој друг не се јави за збор се премина на гласање по предложената одлука. Одлуката се донесе со 9 (девет) гласа „За“ и 1 (еден) глас „Воздржан“ (Митко Ѓаваталиев).

Со тоа беше исцрпен дневниот ред  и претседателот ја затвори седницата.

